
КОМИ РЕСПУБЛИКАСА ВЕСЬКӦДЛАН КОТЫРЛӦН ШУӦМ

 “Велӧдчӧмын торъя вермӧмъясысь” медальяс йылысь положение вынсьӧдӧм йылысь
Велӧдчӧмын торъя кужанлун петкӧдлысь велӧдчысьясӧс ышӧдӧм могысь да “Велӧдчӧм йылысь” Коми Республикаса Оланпаслӧн 3 статьяса 1 юкӧнлӧн 27 пункт серти Коми Республикаса Веськӧдлан котыр шуис:

1. Вынсьӧдны “Велӧдчӧмын торъя вермӧмъясысь” медальяс йылысь положение содтӧдын индӧм серти (водзӧ – Положение).

2. Индыны Коми Республикаса йӧзӧс велӧдан министерстволы Положение гӧгӧрвоӧдӧм кузя уджмог.

3. Тайӧ шуӧм збыльмӧдӧм бӧрся видзӧдны Коми Республикаса Юралысьӧс вежысь Т.Н. Николаевалы.

4. Тайӧ шуӧмыс вынсялӧ сійӧс примитан лунсянь.
Коми Республикаса Юралысьлысь

могъяс недыр олӧмӧ пӧртысь                                                            В. Гайзер

Сыктывкар

2014 вося ода-кора тӧлысь 27 лун
211 №
ВЫНСЬӦДӦМА
Коми Республикаса Веськӧдлан котырлӧн
2014 во ода-кора тӧлысь 27 лунся 211 №-а шуӧмӧн

(содтӧд)
“Велӧдчӧмын торъя вермӧмъясысь” медальяс йылысь 
ПОЛОЖЕНИЕ
1. “Велӧдчӧмын торъя вермӧмъясысь” зарни да эзысь медальӧн наградитӧны велӧдчӧмын форма вылӧ видзӧдтӧг аккредитуйтӧм велӧдан организацияясысь 11 (12) класса выпускникъясӧс, кодъяс шедӧдісны велӧдчӧмын торъя вермӧмъяс да прӧйдитісны шӧр тшупӧда ӧтув велӧдан уджтасъяс (водзӧ – выпускникъяс).

2. “Велӧдчӧмын торъя вермӧмъясысь” зарни медальӧн (техническӧй боксянь тшӧктӧмъяссӧ индӧма тайӧ Положение дорӧ 1 №-а содтӧд серти) наградитӧны выпускникъясӧс, кодъяс помалісны шӧр тшупӧда ӧтув велӧдан уджтасъяс кузя велӧдчӧм, прӧйдитісны кывкӧрталана канму аттестация да велӧдчан планлӧн став велӧдан предметысь, кутшӧмъясӧс велӧдісны шӧр тшупӧда ӧтув велӧдӧмын, налӧн эм “отличнӧ” итогӧвӧй отметкаяс, босьтісны шӧр тшупӧда ӧтув велӧдӧм йылысь отличиеӧн аттестат.

3. “Велӧдчӧмын торъя вермӧмъясысь” эзысь медальӧн (техническӧй боксянь тшӧктӧмъяссӧ индӧма тайӧ Положение дорӧ 2 №-а содтӧд серти) наградитӧны выпускникъясӧс, кодъяс помалісны шӧр тшупӧда ӧтув велӧдан уджтасъяс кузя велӧдчӧм, прӧйдитісны кывкӧрталана канму аттестация да велӧдчан планлӧн став велӧдан предметысь, кутшӧмъясӧс велӧдісны шӧр тшупӧда ӧтув велӧдӧмын, налӧн эм “отличнӧ” итогӧвӧй отметкаяс да “хорошо” кык отметкаысь абу унджык, босьтісны шӧр тшупӧда ӧтув велӧдӧм йылысь аттестат.

4. “Велӧдчӧмын торъя вермӧмъясысь” зарни да эзысь медальӧн наградитӧм йылысь помшуӧмъяссӧ примитӧ канму (муниципальнӧй) велӧдан организацияса педагогическӧй сӧвет да найӧс примитан лунсянь 2 уджалан лунӧн мӧдӧдӧ вынсьӧдӧм вылӧ Коми Республикаса йӧзӧс велӧдан министерствоӧ (водзӧ – Министерство) либӧ  муниципальнӧй районъяслӧн (кар кытшъяслӧн) велӧдӧмӧн веськӧдлан муниципальнӧй органӧ (водзӧ – велӧдӧмӧн веськӧдлан муниципальнӧй орган) лӧсялӧмӧн.

5. Министерстволы ведомствоувса канму велӧдан организацияса педагогическӧй сӧветлысь выпускникъясӧс зарни да эзысь медальӧн наградитӧм йылысь помшуӧмъяссӧ вынсьӧдӧ Коми Республикаса йӧзӧс велӧдан министр индӧм помшуӧмъяслӧн Министерствоӧ воан лунсянь 2 уджалан лунӧн.

6. Муниципальнӧй велӧдан организацияса педагогическӧй сӧветлысь зарни да эзысь медальӧн наградитӧм йылысь помшуӧмъяссӧ вынсьӧдӧ велӧдӧмӧн веськӧдлан муниципальнӧй органса юрнуӧдысь индӧм помшуӧмъяслӧн велӧдӧмӧн веськӧдлан муниципальнӧй органӧ воан лунсянь 2 уджалан лунӧн.

7. Общеобразовательнӧй организацияясса выпускникъясӧс, кодъяс эз прӧйдитны канму кывкӧрталана аттестация либӧ эз тырвыйӧ велӧдны общеобразовательнӧй организациялӧн велӧдчан планысь предметъяс, медальясӧн оз наградитны.

8. Выпускникъясӧс, кодъясӧс дзоньвидзалун серти индӧма торъя группаӧ либӧ дзоньвидзалун серти лэдзӧма физическӧй культура, труд да информатика кузя занятиеясысь, кодъяс прӧйдитісны канму кывкӧрталана аттестация да налӧн  эмӧсь тайӧ Положениеса 2 либӧ 3 пунктын индӧм отметкаяс, босьтісны  тайӧ Положениеса 2 либӧ 3 пунктын индӧм шӧр тшупӧда ӧтувъя велӧдӧм йылысь аттестат, медальясӧн наградитӧны быдӧнкӧд ӧтмоза.

9. “Велӧдчӧмын торъя вермӧмъясысь” зарни да эзысь медальяс сетӧны велӧдан организацияясса выпускникъяслы кыпыда.

“Велӧдчӧмын торъя вермӧмъясысь” 

медальяс йылысь положение дорӧ
1 №-а СОДТӦД
“Велӧдчӧмын торъя вермӧмъясысь” зарни медаль дорӧ
ТЕХНИЧЕСКӦЙ ТШӦКТӦМЪЯС

1. “Велӧдчӧмын торъя вермӧмъясысь” зарни медаль – тайӧ диск, 40 мм диаметрӧн, кыкнан боксяньыс тшупӧдӧм дорыша. Зарни медальсӧ вӧчӧма сывдӧм ыргӧн да цинк сорасысь.

2. Медальлӧн банладор бокын (аверс) шӧрас эм Коми Республикаса канму канпаслӧн мылькъя серпас, сы улын – улі гӧгӧрыс меститӧм эмальӧн (лӧз, турунвиж да еджыд рӧма) мичмӧдӧм лента. Канпас весьтын вылі гӧгӧрыс меститӧма “Коми Республика” мылькъя гижӧд.

3. Медальлӧн мӧдар бокын (реверс) шӧрас эм “Велӧдчӧмын торъя вермӧмъясысь” мылькъя гижӧд. Гӧгӧрыс меститӧма кык пальма ув, кутшӧмъясӧс улісяньыс кӧрталӧма мичмӧдӧм лентаӧн.

4. Рӧмыс: зарни.

5. Быд медаль пуктӧма бархатӧн кышӧм пластик футлярӧ.

6. Медальлӧн ыджда да торъялӧмъяс быть лӧсялӧны татшӧм параметръяслы:
	Контрольнӧй параметръяс
	Индӧм ыджда
	Торъялӧмъяс

	Диаметр (мм)

Медаль кызта (мм)


	40,0

3,0


	+ 1,0
+ 0,5


7. Медаль вылӧ гарантия сетан кад: 1 воысь абу этшаджык.
“Велӧдчӧмын торъя вермӧмъясысь” 

медальяс йылысь положение дорӧ
2 №-а СОДТӦД
“Велӧдчӧмын торъя вермӧмъясысь” эзысь медаль дорӧ
ТЕХНИЧЕСКӦЙ ТШӦКТӦМЪЯС

1. “Велӧдчӧмын торъя вермӧмъясысь” эзысь медаль – тайӧ диск, 40 мм диаметрӧн, кыкнан боксяньыс тшупӧдӧм дорыша. Эзысь медальсӧ вӧчӧма сывдӧм ыргӧн да цинк сорасысь.

2. Медальлӧн банладор бокын (аверс) шӧрас эм Коми Республикаса канму канпаслӧн мылькъя серпас, сы улын – улі гӧгӧрыс меститӧм эмальӧн (лӧз, турунвиж да еджыд рӧма) мичмӧдӧм лента. Канпас весьтын вылі гӧгӧрыс меститӧма “Коми Республика” мылькъя гижӧд.

3. Медальлӧн мӧдар бокын (реверс) шӧрас эм “Велӧдчӧмын торъя вермӧмъясысь” мылькъя гижӧд. Гӧгӧрыс меститӧма кык пальма ув, кутшӧмъясӧс улісяньыс кӧрталӧма мичмӧдӧм лентаӧн.

4. Рӧмыс: эзысь.

5. Быд медаль пуктӧма бархатӧн кышӧм пластик футлярӧ.

6. Медальлӧн ыджда да торъялӧмъяс быть лӧсялӧны татшӧм параметръяслы:
	Контрольнӧй параметръяс
	Индӧм ыджда
	Торъялӧмъяс

	Диаметр (мм)

Медаль кызта (мм)


	40,0

3,0


	+ 1,0
+ 0,5


7. Медаль вылӧ гарантия сетан кад: 1 воысь абу этшаджык.
Холопова, 5771 

